
CONVENIO  DE  COLABORACIÓN  ENTRE  A  VICEPRESIDENCIA  SEGUNDA  E  CONSELLERÍA  DE
ECONOMÍA,  EMPRESA  E  INNOVACIÓN  E  O  CLÚSTER  DA  PIZARRA  DE  GALICIA  PARA  A
OBTENCIÓN DA  DECLARACIÓN AMBIENTAL DE PRODUTO SECTORIAL DA LOUSA NATURAL
COMO ACTIVIDADE DO PROGRAMA DE SUSTENTABILIDADE DO SECTOR DA LOUSA.

MEMORIA XUSTIFICATIVA

A directora xeral  de Planificación Enerxética e Recursos Naturais  da Vicepresidencia  Segunda e
Consellería de Economía, Empresa e Innovación da Xunta de Galicia, DECLARA:

Que esta  Consellería  formalizou co  CLÚSTER DA PIZARRA DE GALICIA  (en adiante  CLÚSTER) o
convenio arriba referido por un período de vixencia que abrangue desde a data da súa sinatura ata
o 20 de decembro de 2021. 

Que o instrumento convencional ten por obxecto:

Regular  a colaboración entre a Vicepresidencia Segunda e Consellería de Economía,  Empresa e
Innovación e o Clúster da Pizarra de Galicia para levar a cabo determinadas actuacións específicas
para a obtención da Declaración  Ambiental  de  Produto (DAP)  sectorial  da  lousa natural que o
CLÚSTER e a VCEEI desenvolverán en execución deste convenio. En concreto as actuacións obxecto
do convenio son as seguintes:

a) Elaboración do Inventario do Ciclo de Vida do produto.

b) Simulación do Impacto Ambiental do Produto.

c) Realización do informe de Análise do Ciclo de Vida.

d) Redacción do Documento DAP sectorial.

e) Apoio durante a Verificación que levará a cabo unha terceira parte auditora.

f) Celebración xornada/s de difusión das actuacións realizadas.

Que existe  converxencia  de intereses entre as entidades  asinantes  en orden á consecución do
obxecto referido.

Que o instrumento convencional que se pretende asinar se fundamenta no seguinte:

O artigo 48.1 da Lei 40/2015, do 1 de outubro, de réxime xurídico do Sector Público, establece que
as Administracións Públicas, os seus organismos públicos e entidades de dereito público vinculados
ou dependentes e as Universidades públicas, no ámbito das súas respectivas competencias, poden
subscribir convenios con suxeitos de dereito público e privado, sen que iso poida supoñer cesión da
titularidade da competencia, sinalando no seu apartado 3 que a subscrición de convenios deberá
mellorar  a  eficiencia  da  xestión  pública,  facilitar  a  utilización  conxunta  de  medios  e  servizos

públicos, contribuír a realización de actividades de utilidade pública e cumprir coa lexislación de
estabilidade orzamentaria e sustentabilidade financeira.

O Clúster  da  Pizarra  de Galicia,  constituído  por  corenta  empresas  que teñen  a  súa actividade
relacionada coa lousa, ten entre os seus fins, o incremento do nivel de competitividade do sector
da lousa, promovendo e impulsando a execución de proxectos concretos de carácter innovador e a
interacción dos distintos axentes co fin de dinamizar e fomentar as relacións entre eles, servir de
centro de documentación para todos os asociados e realizar os estudos, así como calquera outras
competencias,  facultades  ou  funcións  que  se  consideren  necesarias  ou  convenientes  para  o
cumprimento dos seus fins.

A aplicación efectiva do principio de desenvolvemento sustentable no ámbito da minería non só
supón un obxectivo primordial para a VCEEI compartido polo Clúster da Pizarra de Galicia senón o
marco no que, de conformidade coa Axenda 2030 e cos obxectivos da Unión Europea e a lexislación
comunitaria, han de desenvolverse as políticas públicas para o sector da minería, e particularmente
para o sector da lousa.

Para un sector como o da lousa a obtención da DAP sectorial da lousa natural é un instrumento
especialmente útil polo valor que aporta a medición obxectiva dos impactos ambientais ao largo da
vida do produto, tanto desde o punto de vista da súa comercialización, xa que permite comparar
entre uns produtos e outros no que se refire ao seus impactos ambientais, como para o fomento
de prácticas máis sustentables nas empresas do sector.

No contexto  descrito,  tendo en conta  a configuración  do Clúster  da Pizarra  de Galicia  como a
entidade que integra ao sector da lousa en Galicia practicamente na súa totalidade, abarcando
todo o proceso da extracción, elaboración, comercialización, colocación e de I+D+i, é dicir, toda a
cadea de valor  da lousa,  constitúe a entidade idónea para levar a cabo as actuacións  que son
obxecto deste convenio  que se pretenden que sexa de utilidade para  a  aplicación efectiva do
principio de sustentabilidade no ámbito da minería da lousa.

O custo total das actuacións obxecto do convenio estímase en SESENTA E SETE MIL CINCOCENTOS
EUROS (67.500,00 €), dos cales a Vicepresidencia Segunda e Consellería de Economía, Empresa e
Innovación achegará ata un máximo de SESENTA MIL EUROS (60.000,00 €) con cargo a aplicación
orzamentaria 06.02.734A-640.06 dos orzamentos da Comunidade Autónoma de Galicia para o ano
2021.

O  CLÚSTER  empregará  a  totalidade  da  achega  económica  indicada  nas  accións  derivadas  do
obxecto  deste  convenio,  non  obtendo  ningún  beneficio  económico  desta  consignación
orzamentaria.

O convenio ten natureza administrativa de conformidade coa Lei 40/2015, do 1 de outubro, de
réxime xurídico do Sector Público e queda excluído do ámbito de aplicación da Lei 9/2017, do 8 de
novembro,  de  Contratos  do  Sector  Público,  pola  que  se  traspoñen  ao  ordenamento  xurídico
español as Directivas do Parlamento Europeo e do Consello 2014/23/UE e 2014/24/UE, do 26 de
febreiro de 2014.

C
VE

: O
Yb

gD
zF

U
43

Ve
rif

ic
ac

ió
n:

 h
ttp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=OYbgDzFU43


Edif. Administrativo San Caetano s/n, 
Bloque 5 – 4ª Planta

VICEPRESIDENCIA SEGUNDA E 
CONSELLERÍA DE ECONOMÍA, EMPRESA E 
INNOVACIÓN

15781   SANTIAGO  DE
COMPOSTELA

Dirección Xeral de Planificación Enerxética
e Recursos Naturais

En atención ao exposto, e a fin de dar cumprimento ao preceptuado no artigo 15.2. da Lei 1/2016,
de 18 de xaneiro,  de transparencia e bo goberno, estímase xustificado o recurso á sinatura do
instrumento convencional que se pretende, con exclusión doutras figuras.

E para que conste, asínase esta memoria en Santiago de Compostela.

A directora xeral de Planificación Enerxética e Recursos Naturais
(asinado dixitalmente)
Paula Uría Traba

